     План-канспект урока па беларускай мове 5 клас

Тэма: Коска паміж часткамі ў складаным сказе
Мэта: плануецца, што ў канцы ўрока вучні будуць ведаць правілы пастаноўкі коскі ў складаным сказе, будуць умець адрозніваць просты сказ ад складанага, бачыць межы частак у складаным сказе і ставіць коску паміж часткамі складанага сказа.
Задачы: 1. Садзейнічаць узнаўленню і паглыбленню ведаў вучняў пра складаны сказ; садзейнічаць уменню знаходзіць складаныя сказы ў тэксце, бачыць межы частак у складаным сказе і ставіць знакі прыпынку;
2. Стварыць умовы для развіцця ўменняў ужываць складаныя сказы ў вусным і пісьмовым маўленні, выконваць сінтаксічны разбор сказаў, ставіць знакі прыпынку ў складаным сказе; развіваць арфаграфічную пільнасць;
3. Садзейнічаць выхаванню любві і павагі да роднага слова.
Абсталяванне: карткі з заданнямі, вучэбны дапаможнік для 5 класа,  кантрольна-ацэначны тэст
Лістападу радуйся і снежню,
І вятрам асеннім, і снягам.
І малая крыўда стане смешнай,
І як добра жыць – адчуеш сам
(П. Панчанка).
Ход урока
І. Арганізацыйны момант
ІІ.Мэтавызначэнне (Даведацца,Навучыцца,Ствараць)
Вучні вызначаюць мэты ўрока:  будзем вывучаць складаныя сказы, вучыцца знаходзіць іх у тэксце, навучымся ставіць коску ў складаным сказе, адрозніваць просты сказ ад складанага.
Уступнае слова настаўніка– Сёння на ўроку мовы мы будзем вучыцца не толькі , расстаўляць знакі прыпынку ў сказах , але і сябраваць, падтрымліваць адзін аднаго, радавацца поспехам іншых і быць гатовымі прыйсці на дапамогу ў цяжкую хвіліну.
 ІІІ.Актуалізацыя раней вывучанага .Праверка дамашняга задання.  САМАПРАВЕРКА.ПР.165.(Інд.зад.-2 чал.)
1.П.С.
2.С.П.
3.п.С.
4.П.С.
Франтальнае апытванне
(Вучні каменціруюць адказы,дадаюць )
Які сказ называецца складаным?
Як звязаны часткі ў складаным сказе?
Чым адрозніваецца складаны сказ ад простага?
Чым на пісьме аддзяляюцца часткі сказа?
ІV. Работа па тэме ўрока
 Падрыхтоўка да ўспрымання новага матэрыялу
Настаўнік чытае эпіграф да ўрока:
Лістападу радуйся і снежню,
І вятрам асеннім, і снягам.
І малая крыўда стане смешнай,
І як добра жыць – адчуеш сам (П. Панчанка).
Давайце забудзем усе нягоды, усміхнёмся сябрам па парце, настаўніку.
Дазволім гаспадарыць на ўроку чуласці і дабрыні. Працягніце далонькі адзін
аднаму, адчуйце іх цеплыню.  Бо што нам снег або дождж, калі мы разам.
ІV. Арфаграфічная хвілінка
 (На дошцы малюнкі са словамі: …осень, бяро…ка, сне…, лістапа…, маро…)
– Вось бяда…Літары зніклі …Як жа я вярну малюнкі вучням?…Можа, вы
мне дапаможаце выправіць памылкі? Якія правілы мы ўспомнім, каб правільна
ўставіць літары?
(Вучні называюць літару, якую патрэбна ўставіць, тлумачаць правапіс.)
– Давайце з дапамогай залежнага слова – прыметніка – удакладнім назвы
малюнкаў.
(Залатая восень, маладая бярозка, белая павуцінка, цёплы лістапад.)
У складаных сказах могуць ставіцца розныя знакі прыпынку: і коскі, і працяжнікі, і двухкроп’і, і коска з кропкай, - але ў 5 класе мы будзем разглядаць толькі такія сказы, дзе паміж часткамі ставяцца коскі, а ўсе астатнія знакі прыпынку вы будзеце вывучаць у старэйшых класах.
Фізкультхвілінка.
 Давайце паспрабуем уявіць бярозку зімой…Заплюшчыце вочкі… Падыміце рукі ўверх, пацягніцеся, як галіны дрэўца да сонца, пакратайце далонькамі, як гэта робяць  галінкі на дрэве.
Сняжынкі  сыплюцца, але бярозка не плача, бо ўсяму свой час…
Пачнём працу з выканання задання, якое ляжыць у вас на партах (тэкст). Пытанні і заданні па тэме ўрока.
1.Родная мова. 2. З вуснаў маці яна ўвайшла ў наша жыццё. 3. У ціхім журчанні матчыных песень у пяшчотных  ласках мы чуем тваю прыгажосць. 4. Гэта мова маіх бабулі ідзядулі якіх я ведаю. 5. Гэта мова маіх прадзедаў і прапрадзедаў якіх я не ведаю але заўжды адчуваю за сабою. 6. Шануйце і любіце родную мову бо яна адкрывае нам разнастайныя цуды і таямніцы жыцця.
Заданні:
Прачытайце тэкст.Вы згодны, што гэта тэкст?Дайце загаловак , каб ён адпавядаў тэме тэксту.
Вызначце асноўную думку.Стыль тэксту.Пастаўце неабходныя знакі прыпынку.
Вызначце граматычную аснову ў 3 і 6 сказах.
Правяраецца франтальна:
Назавіце галоўныя члены сказа ў 3 сказе.
Якія знакі прыпынку там паставілі? Чаму?
Ці можаце вы растлумачыць, чаму там патрэбны ці непатрэбны коскі?
Вызначце галоўныя члены сказа ў 6 сказе?
Ці падобныя сказы 3 і 6?
Колькі граматычных асноў у гэтых сказах?
Якім знакам прыпынку раздзяляюцца межы 6 сказа?
Які вывад мы можам зрабіць?
Звернемся да правіла на с. 96. У якіх выпадках ставіцца коска ў складаным сказе?
Прачытайце правіла. Адзначце новае (–) і вядомае (+). Назавіце складаныя
сказы, растлумачце іх будову і знакі прыпынку. Прывядзіце свае прыклады
сказаў.
У якіх выпадках ставіцца коска ў складаным сказе? Перад якімі злучнікамі?
Складанне алгарытму працы: ( разам з вучнямі)
Вызначаем граматычную аснову сказа.
Помнім, што можа быць адзін выказнік або адзін дзейнік.
Падлічваем іх колькасць.
Пры наяўнасці двух і больш граматычных асноў сказа ставім знак прыпынку (коску).
Замацаванне
Праца ў групах. Кожная група атрымоўвае тэкст, дзе трэба знайсці складаны сказ, падкрэсліць граматычную аснову і паставіць знакі прыпынку.
 У добры час, на ўлонні вясковым
Дзе вадзіца крынічная б’е
Навучыўся я матчынай мове
І задуманых песняў яе.
Многа ёсць недасягнутых скарбаў,
Яшчэ болей прываблівых мар.
Я яе ні за што не аддаў бы
Бо яна найвялікшы мой скарб.
Яна гойдае спевам калыску
Літасціва шчабеча ў бядзе
На ёй песні складаюць вятрыскі
У неспакойны, разбуджаны дзень.
(Л. Геніюш)
Адзін прадстаўнік з групы зачытвае радкі з верша з выкананым заданнем, па аднаму прадстаўніку з групы на дошцы складаюць схему складанага сказа, тлумачаць пастаўленыя знакі прыпынку.
Творчае заданне
 Скласці невялікі тэкст на тэму “Родная мова! Цудоўная мова!”, выкарыстоўваючы складаныя сказы са злучнікамі і без іх (для моцных вучняў). Скласці 3 сказы пра родную мову па апорных словах і словазлучэннях (для слабейшых вучняў).
 4. Замацаванне
1) Практыкаванне 220 (выпісаць тры складаныя сказы са злучнікамі і, але,
што).
Загаловак: Вораг мурашак. А тэма тэксту – жывая прырода. (Чалавек
павінен клапаціцца пра будучыню прыроды, каб хапіла месца і рэчцы, і
травінцы, і таму ж мурашу. Усе мы зямляне, і павінны жыць у дружбе і
ўзаемнай павазе.)
2) Вучні атрымліваюць карткі з заданнем. (Узаемаправерка.)
Які сказ адпавядае схеме? Сказ запісаць у сшыткі, падкрэсліць
граматычную аснову і злучнік.
1. Мы нарадзіліся і жывём у прыгожым краі.
2. Наша Беларусь прыгажэе з кожным годам, і мы ганарымся ёю.
3. Люблю свой край, старонку гэту, дзе я радзілася, расла.
5. Рэфлексія
– Падыміце жоўтыя лісточкі тыя, хто выпісаў сказ пад нумарам 2.
– Чым адрозніваецца складаны сказ ад простага?
– У якім сказе аднародныя члены аб’яднаны з дапамогай злучнікаў а, і, але?
 
1. Знайдзіце і выпішыце нумары складаных сказаў:
 1) Без мовы не можа быць народа.
2) Не пакідайце ж мовы нашай беларускай, каб не ўмёрлі.
3) Роднае слова – гэта першая крыніца, праз якую мы пазнаём жыццё і акаляючы нас свет.
2. Скласці схемы складаных сказаў
 Ад слова сэрца халадзее, праходзіць сон і забыццё, ад слова рушацца надзеі, ад слова свеціцца жыццё.
Ад слова вырастаюць крылы, а ў сэрцы стукае любоў.
(С. Грахоўскі)
- узаемаправерка (абмен сшыткамі)
- самаправерка (па ключы на дошцы)
 V. Падвядзенне вынікаў .Прыём “ Пытанне- адказ”
1.Які сказ называецца складаны?
2.Простыя сказы ў складаным звязаны па ….. і ……. .
3.Паміж часткамі складанага сказа ставіцца….
4.У складаным сказе столькі частак…
5. Першая частка складанага сказа вымаўляецца…
6. Апошняя частка складанага сказа вымаўляецца…
Лёгка ісці па жыцці з сябрамі, любая справа пад сілу. Дзякую ўсім заплённую працу.
Каменціраванне адзнак.
VІ.Дамашняе заданне: Вывучыць правіла П.22, пр. 169, на выбар: знайсці выказванні пра родную мову з мастацкіх твораў, ужываючы складаныя сказы.
V ІІ.Рэфлексія
 – Дайце ацэнку нашай працы на ўроку, ужываючы складаны сказ.
На ўроку я даведаўся…..
Я навучыўся…..
Мне здалося цяжкім….
Мне трэба дапрацаваць….
  
Які сказ называецца складаны?
Простыя сказы ў складаным звязаны па ….. і ……. .
Паміж часткамі складанага сказа ставіцца….
У складаным сказе столькі частак…
 Першая частка складанага сказа вымаўляецца…
 Апошняя частка складанага сказа вымаўляецца…
 *Сказ,у якім дзве ці болей частак.
*Па сэнсе і інтанацыйна.
*Коска
*Колькі граматычных асноў
*З павышэннем тону
*З паніжэннем тону
 
 1.Родная мова. 2. З вуснаў маці яна ўвайшла ў наша жыццё. 3. У ціхім журчанні матчыных песень у пяшчотных  ласках мы чуем тваю прыгажосць. 4. Гэта мова маіх бабулі ідзядулі якіх я ведаю. 5. Гэта мова маіх прадзедаў і прапрадзедаў якіх я не ведаю але заўжды адчуваю за сабою. 6. Шануйце і любіце родную мову бо яна адкрывае нам разнастайныя цуды і таямніцы жыцця.
Заданні:
Прачытайце тэкст.Вы згодны, што гэта тэкст?Дайце загаловак , каб ён адпавядаў тэме тэксту.
Вызначце асноўную думку.Стыль тэксту.Пастаўце неабходныя знакі прыпынку.
Вызначце граматычную аснову ў 3 і 6 сказах.
1.Родная мова. 2. З вуснаў маці яна ўвайшла ў наша жыццё. 3. У ціхім журчанні матчыных песень у пяшчотных  ласках мы чуем тваю прыгажосць. 4. Гэта мова маіх бабулі ідзядулі якіх я ведаю. 5. Гэта мова маіх прадзедаў і прапрадзедаў якіх я не ведаю але заўжды адчуваю за сабою. 6. Шануйце і любіце родную мову бо яна адкрывае нам разнастайныя цуды і таямніцы жыцця.
Заданні:
Прачытайце тэкст.Вы згодны, што гэта тэкст?Дайце загаловак , каб ён адпавядаў тэме тэксту.
Вызначце асноўную думку.Стыль тэксту.Пастаўце неабходныя знакі прыпынку.
Вызначце граматычную аснову ў 3 і 6 сказах.
1.Родная мова. 2. З вуснаў маці яна ўвайшла ў наша жыццё. 3. У ціхім журчанні матчыных песень у пяшчотных  ласках мы чуем тваю прыгажосць. 4. Гэта мова маіх бабулі ідзядулі якіх я ведаю. 5. Гэта мова маіх прадзедаў і прапрадзедаў якіх я не ведаю але заўжды адчуваю за сабою. 6. Шануйце і любіце родную мову бо яна адкрывае нам разнастайныя цуды і таямніцы жыцця.
Заданні:
Прачытайце тэкст.Вы згодны, што гэта тэкст?Дайце загаловак , каб ён адпавядаў тэме тэксту.
Вызначце асноўную думку.Стыль тэксту.Пастаўце неабходныя знакі прыпынку.
Вызначце граматычную аснову ў 3 і 6 сказах.

